
КОЛЫМЫЛАН Ш.ӰДӦ ИЙ ШУМАШЭШ



Коллежский регистратор,
Почтовой станции диктатор.

Кньазь Вӓзэмский.

Станцэ ончышо-влакым кӧ шудалын огыл, нунын дэнэ кӧ 
вурсэдалын огыл? Шыдэшкымэ годым кӧ шучко книшкам 
трэбыйэн огыл? Шыгырэмдымылан, кэлэсырланымашлан, 
чынын ыштыдымашлан кӧ кӱлэш-окӱл вуйшиймашым во- 
зэн огыл? Кӧ нуным айдэмэ тукымын кӱлдымаш уто осал 
йэҥыштлан, тошто подйачий дэн тӧр шогышылан, альэ му- 
ромский разбойниклан ок шотло? Но мэ осал она лий, 
чын йэҥ лийына, нунын положэньышкышт пураш тӧчэн ончэна, 
вара ала поро йэҥ лийын, нунын нэргэн чаманэнат ойлаш 
тӱҥалына. Кӧ тугай станцэ ончышо йэҥ? Луатнылымышэ кла- 
сысэ пэш чот орланышэ, тидыж дэчат чыла годым огыл луд- 
шо-влакэмын совэстьышт мыйын мутэм чыныш луктэш. 
Кньазь Вӓзэмский гын, воштылын, тудым диктатыр манэш. 
Вара тидэ диктатырын должностьшо могайэ? Чылтак катыр- 
гэ огыл мо? Ни кэчывалым, ни йӱдым тудын тып лиймэ 
ласка жапшэ укэ. Пэш йокрок, осал корнышто погынышо 
уло шыдыжым корно йэҥэт станцэ ончышо ӱмбакэ йастара. 
Томам ийгэчэ, шакшэ корно, сӱмсыр, вустык йамшык имньэ 
йарнэн, а титаканжэ станцэ ончышо. Тудын йорло пӧртыш- 
кыжӧ пурымэкэ, корно йэҥ тудым тушманлан шотлэн онча: 
йӧра эшэ тыгай вучыдымо уна дэч вашкэ утлэн кэртэш гын; 
а имньэ-влак огыт лий гын?.. Ой, йумо! могай вурсымаш,

каргымаш, могай шучко лӱдыктылмаш тудын вуйышкыжо 
йогаш, пэрнылаш ок туҥа-ал! Йур вошт, чытыдымэ лавран, 
ночко ийгэчэ годымат тудлан суртла воктэнэ имньым кычал 
куршталышташ логалэш; толыкан йур, чытыдымэ шучко талэ 
мардэж годым, крэшэньэ годсо чатлама йуштӧ годым, сы- 
рэн пытышэ корно йэҥын кычкыркалымыжэ, тукэдылмыжэ 
дэч кэч ик минут каналташ пӧртӧнчык лэктэш. ГэньэраЛ 
кудал толэш; чытырэн шогышо станцэ ончышэт курйэрский- 
жыгэ пытартыш кок тройкажым тудлан пуа. Гэньэрал, таум 
каласыдэак, лэктын кудалэш. Вич минут вэлэ эрта — йыҥ- 
гыр шокташат туҥалэш!.. толшо фэльд-йэгэрьат тудын ус- 
тэ.мбакыжэ шкэ корно кагазшым луктын шуа!.. Чыла тидэ 
пашашкэ уло чон дэнэ пурэн сайын ончалына гын, окулым 
кычалтылмаш, шыдэшкымаш огыл, мэмнан уло шумна пэш 
чот чаманышаш поро кумыл дэнэ тэмэш. Адак иктаж мутым 
каласэм: коло ий почэла мый Россий мучко ырэс-торэс куда- 
лыштынам; мыланэм чыла почтовый тракт манмэ гайак па- 
лымэ улыт; мыланэм шуко коча-ача-эргэ-уныка йамшык-влак 
палымэ улыт; пэш шагал станцэ ончышым тус гычшӧ ом 
палэ,шагалжэ дэнэ вашлийалтын огыл;корнышто ужын-колын 
коштмэм возымо •пэш оҥай запасэм шуко жапым шуйыдэ 
пэчэтлэн луктам манын, ӱшанэн шогэм; кызытэш тидым 
гына каласэм: станцым ончышо йэҥ-влак шукын мутышт 
гыч йоҥылышын, шойакын, намысдымын ончыкталтыныт. 
Нинэ, — арамак тынарэ мыскылалтшэ, шуктаралтшэ, каргалт- 
шэ станцэ ончышо-влакэт, — ласка чонан, поро кумылан 
йэҥ улыт, шочынак йэҥлан полшышо, мутым колыштшо, 
‘гушкан илаш йӧратышэ, шкэныштым пагалаш пэш шагал 
тӧчыктышӧ, аптыранышэ улыт, шийымат утыжымак чот йӧ- 
ратышэ йэҥ огыт ул. Нунын мутланымашышт гыч (эртэн 
кайшэ господа-влак нунын мутланымыштым арамак кулды- 
мылан шотлат, кораҥыт) пэш шуко оҥайым, илаш тунык- 
тышым палэн налаш лийэш. Мый нэргэнэм манаш гын, мый 
вик каласэм: нунын мутланымыштым казЬонный шот дэнэ 

тототлышо 6-шо класысэ иктаж могай чиновникын дэч он- 
чыко шындэм.

Палашкуштылго: тидэ станцэ ончышо почотно сословий гыч 
мыйын пагалымэ, кэлшымэ йолташэм-влак улыт. Чынжымак, 
нунын кокла гыч иктым пагалэн, чаманэн шарнымаш мыла- 
нэм пэш шэргакан. Ала кузэ йӧнэш толмо дэн шукэртэ 
вашлиймаштына мэ туд дэн чак лийна, кэлшышна, вот 
тудын нэргэнак пагалымэ лудшэм-влак дэн кызыт кутырэн 
налнэм.

1816 ийын, май тылзыштэ, тракт дэнэ, кызыт тудо пыта- 
рымэ, мыланэм *** губэрньэ гоч кайаш вэрэштэ. Мый изи 
чинан улам ыльэ, садлан кок имньылан прогоным тулэн, орава 
дэнэ, вашталтэн-вашталтэн, кайаш логальэ. Тидлан вэрчын 
станцэ ончышо-влакэт мыйым пэш огыт шотло ыльэ, могай 
правам улмо шот дэнэ мыйын шонымаштэм мыланэм мо кӱлэ- 
шыжымат шуко годым туманлэн налаш вэрэштэш ыльэ. Мый 
рвэзэ, ура чонан ыльымат, станцэ ончышын осал пашажлан, 
айдэмылык вэр укэжлан, мыланэм йамдылымэ тройкым чинов- 
ный баринын тарантасышкыжэ пумылан,— мый пэшак шыдэш- 
кэм, ваштарэш мутланаш пижам ыльэ. Тыгак губэрнатырлан 
кочкыш-йӱыш сайым ыштымаштэ йэҥым ойыркалышэ кулын 
мыланэм кочкыш бльудо-влакым пуэдыдымыжымат шуко 
мартэ чытэн ом кэрт ыльэ. Ындэ тудыжат, тидыжат мыланэм 
тугак кӱлашлак вэлэ ^чучыт. Чынжымак, чин чиным пагалэ 
манмэ чылалан кэлшышэ правилэ олмэвд, илышыш 'вэсэ, 
мутлан: уиг ушым пагалэ манмэ правилэ пура ыльэ гын, мэ 
могай лийына ыльэ? Могай ӱчашымаш тарвана ''ыльэ! Вара 
кул-влакэт кушаньым эн ончыч кӧлан пуэдаш тӱҥалыт ыльэ? 
Но сита, повэстьэм шуйэм.

Кэчэ пэш шокшо ыльэ. *** станцэ дэч кум мэҥгэ коклаштэ 
йур шувэдаш туҥальэ, изиш гыч пэш талэ йур шуртӧ пыр- 
чэ коддэ мыйым нӧртэн пытарыш. Станцыш мийэн шумэкэ, 
мыланэм эн ончычак вургэмэм вашталтэн чийаш логальэ 
варажым ыраш чайым шолташат йодаш вэрэштэ. «Эй, Ду-

ньа!— кычкыральэ станцэ ончышо,—самаварым шындэ-йан,. 
вара шӧрвал дэк мийэн тол». Тидэмут лэкмэдэнпырльак вэс 
пӧлэм гыч иктаж луатныл ийаш ӱдыр лэктэ да пӧртӧнчык 
куржо. Тудын пэш йытыра улмыжо мыйым ӧрыктарыш.«Тида 
тыйын ӱдырэт?»— станцэ ончышо дэч мый йодым.—«Ӱды- 
рэм-с,—моктанымыла, шканжэ куанымылакойын пэлэштыш;— 
да тудо тугай ушан,тугай проворный, писэ, чылт колышо аважэ 
гайэ». Тудо мыйын корно кагазэм возаш пижэ, мый шӱкшӱрак, 
но чатка пӧртын пырдыжшым сылнэштарышэ сӱрэт-влакым 
ончэдаш тӱҥальым. Нуно сӱрэтлаштэ ик эргын курваланымы- 
жым ончыктымо: пэрвой сӱрэтыштэ калпак упшалшэ, шовыр 
гайэ вургэмым нийшэ, шотан шоҥго кугыза орадэ рвэзым сурт 
гычшо ужата, тудыжо ачажын сугыньыжым колыштын, окса 
мэшакым писын руалтэн налэш. Вэс сӱрэтыштэ рвэзын кур- 
валанымэ койышыжым пэш моштэн ончыктымо: тудо ӱстэл 
воктэнэ, онталчык таҥ-влак, вожылдымо ӱдрамаш-влак кок- 
лаштэ шинча. Варажым, чылт йорлэштшэ, йарнышэ рвэзэ, 
шотдымо шӱкшӱ вургэмым чийэн, кум лукан шльапам уп- 
шалын, сӧснам кӱта,'нуно дэнэ пырльа кочкэш. Тудын тӱсыш- 
тыжӧ пэш кугу ойго да ӧкынымаш ончыкталтын. Мучашыш- 
тэ тудын ачаж дэкэ пӧртылмыжым ончыктымо: поро кугыза 
садэ калпакшым, шовыр гайэ вургэмжым чийэнак налаш 
ваштарэш куржын лэктэш, орадэ, курва рвэзэ сукэн шин- 
чын; умбалнэ повар койа прэзым шӱшкылэш, изажэ слуга- 
влак дэч молан тынар куанымэ нэргэн йодыштэш. Кажнэ 
сӱрэт йӱмалнэ нэмычла оҥай возымо почэламут-влакым лу- 
дын лэктым. Тидэ чыла ты мартэат ушэшэм кодын, тыгак 
окнаш пэлэдыш шындымэ кӧршӧк, олача лэвэдышан койко, 
тунам мыйын йырэм лийшэ моло арвэрат раш шарналтыт. 
Садэ озам, иктаж витльэ ийаш гынат, рвэзыла койшо, чу- 
лым айдэмым, тудын тӱс кайаш тӱҥалшэ лэнтэш пижыкты- 
мэ кум мэдальан кужу ужар сьуртукшымат кызытсэ гайак 
ужам. I

Кондышо тошто’ йамшыкэмлан оксамат пуэн ыжым шукто,,

Дуньа шолшо самаварымат кондэн шындыш. Изи гына чат- 
ка ӱдыр кокана ончалмаштак мыйынтудын йытыражым он- 
чэн, шонэн шинчымэм палыш; тудо кугу шара шинчажымат 
кумык ыштыш; мый туд дэнэ мутланаш туҥальым, тудо 
мыланэм туньам ужшо, чыла палышэ Удыр гай, чылт ап- 
транэн шогыдэак вашмутым пуа. Мый тудын ачажлан ста- 
кан пуншым (аракам) пуышым; Дуньалан стакан чайым пу- 
шым. Кумытын курымэш ваш-ваш палымэ йэҥ гай кутыраш 
туҥална.

Корнылан имньэ-влак шукэртак йамдылымэ улыт, а мыла-' 
нэм станцэ ончышо да тудын Удыржӧ дэч ойырлэн кайымэ 
чылтат ок шу. Вара мый нуно дэн чэвэрлышым; ачажэ мы- 
ланэм «корнэт сай лийжэ» маньэ, а удыржӧ орава дэк шу- 
мэш ужатэн лэктэ. Пӧртӧнчылан мый пюгальымат, туд дэч 
поро кумыл дэн шупшалаш пуаш йодым; Дуньа кэлшыш... 
Мый шуко шупшалэдэнам

Тидэ пашам тӱҥалмэм годсэк,

но иктат тынар кужу жаплан тынар сай шарнымашым кодэн 
огыл.

Йатыр ий эртыш, мыланэм адак лач тидэ трактышкак, са- 
дэ вэрлашкак толын лэкташ логальэ. Мый шоҥго станцэ 
ончышын Удыржым шарналтышым да тудым адак ужам ма- 
нын куанышым. Но, адак шоналтышым: шоҥго станцэ он- 
чышым ала вашталтэныт, ала Дуньажат марлан кайэн. Ту- 
дыжат, тидыжат ала колэныт манмэ ойат вуйышкэм толын 
пурышат, *** станцэ дэк ойго шижмаш дэнэ лийшэмым. Им- 
ньэ-влак почто пӧрт дэран шогальыч. Пӧртыш пурышымат, 
вигак орадэ, курва рвэзэ ончыктышо садэ сурэт-влакым 
ужым; устэл дэн койко тошто вэрыштыштак шогат; но ок- 
налаштэ пэлэдыш-влак укэ улыт, адакшым йыр чыла нача- 
рын, арун огыл, арви-сурвин койэш. Станцэ ончышэт, тулуп 
дэнэ лэвэдалт возынат, мала; мый толмэм дэн пожалтэ, кыньэ- 
льэ... Тидэ лач Самсон Виринак, но кузэ шоҥгэмын! Кор-

но кагазэм возаш тӱҥалмэшкыжэ, мый тудын чал ӱпшым, 
шукэртак бритлыдымэ куптыргыл пытышэ шӱргыжым, пӱ- 
гыргышӧ тупшым ОНЧЭН Ш О Г Ы Ш Ы М , — ' О Н Ч Э М  и ӧрам — кузэ 
таза, чулым пӧрйэҥым кум альэ ныл ий тыгай йарнышэ шоҥ- 
го кугызаш савырэн кэртэш?—«Тый мыйым палышыч мо?— 
туд дэч мый йодым;—мый тый дэнэт тошто палымэ улына 
вэт». — «Лийын дыр,— ваштарэшэм пӧкмӧрын пэлэштыш,— 
тыштэ кугу корно, шуко корно йэҥ мый дэнэм лийын 
вэт». — «Тыйын Дуньат таза ма?»—адак йодым. Шоҥго ку- 
гыза шыдын койо. «А йумо тудым шинча»— маньэ тудо.— 
«Тудо тугэжэ марлан кайэн?»— пэлэштышым мыйэ. Шоҥго 
кугыза мыйын йодмэм колдымо гай лийэ, мыйын корно кага- 
зэм шыпак гына умбакыжэ лудэш. Мый йодыштмэм чарны- 
шым да чайникым шындаш каласышым. Чыла палэн налнэм, 
мыланэм каньысырын чучэш. Мыйын аракдм тошто палмэ- 
мын йылмыжым руда дыр манын ӱшанэм.

Шонымэм сэмынак лийэ: шоҥго кугыза Рмыйын пумо ста- 
канэм ыш шӱкал. Шижым, ром аракам шоҥго кугызан ала 
могай шыдыжым, пӧкмӧрлыкшым шулыктыш. Кокымшо 
стакан дэч вара тудо мутланаш тӱҥальэ; мыйымат шар- 
налтыш, ала палэм манын шарналтышыла койо. Вара туд 
дэч повэстьым кольым, тидэ повэсть тунам мыйын вуйыш- 
кэм чот пурэн шинчэ, шӱмэм пэш чот вургыжыктыш.

«Тугэжэ тый мыйын Дуньам палэт улмаш?— тӱҥальэтудо.— 
Кӧ вэт тудым шинчэн, палэн огыл? Ах, Дуньа, Дуньа! 
Могай ӱдыр ыльэ! Кӧ огэш тол, чыла моктат, огыт вурсо 
ыльэ. Барыньа-влак тудлан шуко пӧлӧкым пуэдэныт, шовы- 
чым, чаплэ алгам, молымат. Эртэн кайшэ господа-влак 
лӱмын шогалыт — пуйто обэдым, альэ кас кочкышым ышташ, 
чынжым гын, тудын ӱмбакэ сайынрак, шукырак ончаш гына 
пурат. Барин кэч могай шыдэ, осал толэш ыльэ гынат, ту- 
дын ончылно шыплана, мый дэнэмат кумылын мутланат 
ыльэ. Ӱшанэт мо, сударь: курйэр, фэльд-йэгэрь-влак туд 
дэнэ чыла мондэн пэл час дэнэ кутырэн шинчат ыльэ. Уло 

суртна тудын дэнэ тӱзлана ыльэ; мом погэн налаш, сайын 
опташ, кочкаш йамдылаш — чыла шуэш. А мыйжэ, шоҥго 
дурак, тудым ончэн, тудым ончэн ом тэм ыльэ; мый-ли 
тудым йӧратэн ом ул, мый-ли шкэ шӱм пачкатам эмыраты- 
лын ом ул; вэт тудлан сай илыш огыл ыльэ мо? Эх, укэ, бэда 
дэч утлаш огэш лий; мо пӱрэн гын, лийдэ ок код». Тылэч 
вара тудо шкэ ойгыжо нэргэн чыла раш ойлаш тӱҥальэ.— 
Кум ий ончыч, икана, тэлэ кастэнэ, станцэ ончышын у кни- 
гаш тӧр [возашлан корным линэватлэн шинчымыжэ годым, 
ӱдыржын вэс пӧлэмыштэ шканжэ платьйэм ургэн шинчы- 
мыжэ годЬм, йыҥгыр йук шоктыш. Тройка кудал толын 
шогальат, чэркэс упш упшалшэ, войэнный чийшэ, шальэ 
шовыч дэн путырналтшэ корно йэҥ пӧртыш пурыш да имньым 
трэбытлаш туҥальэ. Чыла имньэ корнышто ыльыч. Тидэ 
нэргэн каласымэк, корно йэҥ кычкыралын, нагайкыжым куш- 
кӧ нӧлтал колтэн ыльэ, но Дуньа, тыгай пашам йатыр 
ужэдэн тунэмшэ, пӧлэм гыч куржын лэктат, ласкан гына,, 
кумылын корно йэҥ дэч йодо: «ала иктажым пурлмэт, кочмэт 
шуэш?» Дуньан йэҥ ончык лэкмыжэ моло годымсо гайак 
айдэмым йӧршын вэсэмдыш. Корно йэҥын шыдыжэ пытыш, 
тудо имньэ-влакым вучаш кэлшыш да кас кочкышым йам- 
дылаш шудыш. Ночко, лӧзмӧн упшыжым нальэ, шальэ шо- 
вычшым рончыш, шиньэльжым кудаш шуышат, корно йэҥэт 
мотор кап-кылан, шэм ӧршан рвэзэ гусар лийын шогальэ. 
Тудо станцэ ончышо дэран вэраҥэ, туд дэнат, удыржӧ дэнат 
вэсэлан кутыркалаш туҥальэ. Кас кочкышым кондэн шын- 
дышт. Тидэ жапыштэ имньэ-влак толын шуыч. Станцэ 
ончышат имньэ-влакым кызытак, пукшыдэак тидэ корно 
йэҥын кибиткышкыжэ кычкаш приказатлыш; но пурымэкыжэ 
ончальэ: рвэзэ йэҥэт олымбалнэ уш дэч посна гайак кийа; 
тудлан пэш йӧсӧ лийын, вуйжо коршта, кайэнат огэш кэрт... 
Мом ышташ? Станцэ ончышэт тудлӓн шкэ койкыжым пуыш- 
Туйэшкышэ йэҥлан куштылгырак ок лий гын, эрла эрдэнэ 
С*** олаш лэкарь дэк колташ возэш.

Вэс кэчынжэ гусар эшэ томамрак лийэ. Тудын йэҥжэ 
■имньым кушкыж шинчат, олаш лэкарь дэкэ кудальэ. Дуньа 
уксус дэнэ нӧртымӧ лапчыкым гусарын вуйжо йыр пӱтырэн 
кылдыш да ургаш тудын койкыжо лишкэ шинчэ. Туй йэҥэт 
станцэ ончышо ончылно пэҥыжын, кэчкыжын вэлэ кийа, ик му- 
тымат пэлэштымашыжат укэ гайак, тугэ гынат, кок чашка ко- 
фэм йӱын колтыш, кэчкыжынак шканжэ обэдым закдзатлыш. 
Дуньа туд дэч огэшат торло. Тудо минут йыда манмэ гайак 
йӱаш йодэш, а Дуньа шкз йамдылмэ лимонадшым кружка 
дэн кондэда. Туйо йэҥэт тӱрвыжым нӧртат, кружкажым 
мӧҥгэш пумыжо годым, таум ыштымэ олмэш шкэнжын на- 
чар кидшэ дэнэ кажнэ гана Дуньан кидшым кучэн кормыжта. 
Кэчываллан лэкарь толын шуо. Тудо туйо йэҥын кид-шэр- 
жым кучэн ончыш, туд дэнэ нэмычла кутырыш, вара руш- 
ла каласыш; тудлан шып кийаш кӱлэш, вара иктаж кок 
кэчэ гыч кайаш корныш лэкташ лийэш. Гусар тудлан тол- 
мыжлан коло вич тэҥгэм пуыш да обэдым ышташ ӱжӧ; лэ- 
карь кэлшыш; коктынат чот шужышо гайак [кочкыч, бу- 
тылка аракам ’йӱыч, вара ваш-ваш пэш кэлшышэ Глийын 
ойырлышт. ,

Адак кэчэ эртыш. Гусар йӧршынак тырлыш, ылыжэ. Тудо 
пэшак вэсэла улмаш, чарныдэак Дуньа дэнэ, альэ станцэ 
ончышо дэнэ шутитла; тӱрльӧ мурым шӱшка, корно йэҥ-влак 
дэнэ кутыркала, нунын корно кагазыштым почтовый кни- 
гаш возгала,—'станцэ ончышо поро йэҥэтлан тугэ кэлшэн 
шындэн, кумышо эрдэнэ тидэ шкэдэнжэ илышэ сай, оҥай 
йэҥэт дэн ойырлашат жалын вэлэ чучэш. Лачак рушарньа 
кэчэ ыльэ; Дуньа обэдньалан чэркыш кайаш йамдылалтэш. 
Гусарлан кычкымэ кибиткым кондэн шогалтышт. Тудо стан- 
цэ ончышо дэн чэвэрлыш, ашнымыжлан, ончымыжлан, пук- 
шымо-йӱктымыжлан кугун тӱлыш; Дуньа дэнат чэвэрлыш 
да йал мучашыштэ улшо чэркэ дэк шумэш шындэн наҥгайаш 
ойым лукто. Дуньа ӧрын шогылтэш... «Тый мо дэч лӱдат?— 
тудлан ачажэ маньэ;—Вэт его высокоблагородие пирэ огыл, 

тыйым кочкын ок колто: чэркэ дэк шумэш кудал колто-йа». 
Дуньа кибиткыш кӱзэн гусар воктэнэ шинчэ, слуга ончыко 
тӧштэн кӱзэн шинчэ, йамшык шӱшкалтэн колтыш, имньэ-влак 
чымалтыч...

Станцэ ончышо пийалдымэ йэҥэт чылт ыҥлэн огыл: шкэн- 
жын Дуньажлан гусар дэнэ пырльа имньэ дэн кайаш шкак 
кузэ шӱдэн кэртын, кузэ тудын ӱмбак тыгай аҥыра, сокыр 
жап толын, адакшым тудо жапыштэ тудын ушыжо мо лийын... 
Пэл ^сагатат ыш эртэ, тудын шӱмжӧ пэшак чот коршташ 
тӱҥальэ, тудо тугэ каньысырланаш тӱҥальэ, чытэнат ыцг 
кэрт — шкат обэдньаш кайэн колтыш. Чэркэ дэкэ лишэммэк, 
онча: калык чэркэ гыч шаланэнат пыта, но Дуньа чэркэ 
воктэнат, чэркэ ончылнат укэ. Тудо вашкэ гына чэркыш 
пурэн кайыш: свӓщэнник алтарь гычат лэктэш; дьачок сор- 
та-влакым йӧрыктылэш, кок шоҥго кува гына лукышто 
йумылдэн шогат; но Дуньа чэркыштэ укэ. Пийалдымэ ача — 
ӱдырэм обэдньаштэ ыльэ мо — манын, йачок дэч пыкшэ 
гына йодын кэртэ. Йачок — лийын огыл — маньэ. Станцэ 
ончышэт мӧҥгыжӧ ны илышэ, ны колышо кайыш. Тудын 
вуйыштыжо ик ӱшан гына кодо: Дуньа рвэзэ улмыж дэнэ, 
шонэн моштыдэ, ала вэс станцыш шумэш кудалын, вэт тушто 
крэсаважэ ила. Чуриш пурышо, пэш чот ойгыршо ача шкэ 
ӱдыржым шындэн колтымо тройкын мӧҥгэш кондэн кодымы- 
жым чытыдымэ вуча. Имньэ дэн кайшэ йамшыкат огэш 
кой. Вара, кастэнэ ижэ тудо, руштын пытышэ, шк.этын, ко- 
лышаш гай шучко увэрым кондыш: «Дуньа тудо станцэ гыч 
умбакэ гусар дэнэ кудалын».

Шоҥго йэҥэт тидэ толын пэрнышэ ойгым чӱтэн ыш кэрт: 
тудо тунамак кэртдымэ лийын садэ онталшэ рвэзэ киймэ 
койкышкак возо. Ындэ станцэ ончышэт, чыла мо кузэ лий- 
мым шонкалэн, палыш: гусарэт туй огыл улмаш, лӱмын тугэ 
лийын. Пийалдымэ, йорло ача тул гайэ лийын, йӧршын 
туйэшкэн возо; тудым С*** олаш наҥгайэн пыштышт да 
тудын олмыш ик жаплан вэсым шогалтышт. Садэ гусар дэк

толшо лэкарьак тудым эмлаш тӱҥалын. Тудо станцэончышы- 
лан ӱшандарэнак ойла: «рвэзэ йэҥ чылт таза улмаш, мый ту- 
намак тудын осал ^шонымыжым шижынам да тудын нагай- 
кыжэ дэч лӱдын каласаш тоштын ом ул». Нэмыч чыным ой- 
лэн тын, альэ «ончык ужам» манын, ала шкэнжым шойаклэн 
моктыкташ тӧчэн, но тид дэнэ пийалдымэ туйо йэҥым изиш- 
ланат эмыратэн огыл, чонжым чылтат лыпландарэн огыл- 
Изиш тӧрланымэк, станцэ ончышэт С*** оласэ почтмэйстэр 
дэч кок тылзылан отпускым пэш чот йодын налынат, шкэ 
шонымыжо нэргэн нитэланат ик мутымат каласыдэ, ӱдыржӧ 
почэш кычалын, йолын кайэн. Корно кагаз гыч шинчэн — 
тудо ротмистр Минский Смолэнск гыч Пэтэрбургыш кайа 
улмаш. Тудым наҥгайышэ йамшык каласкалэн: Дуньа шкэ 
кумылжо дэнэ каймыла койын гынат, корно мучко эрэ шор- 
тын. «Ала...— шонэн станцэ ончышо,— аҥыргэн йомшо шоры- 
кэм ала мӧҥгышкэм вӱдэн кондэм». Тидэ шонымаш дэнак 
тудо Пэтэрбургыш толын, Измайловский полкэш, ожно 
пырльа служитлымэ отставной унтэр-офицэрын пачэрэшыжэ 
шогалынат, ӱдыржым кычалаш тӱҥалын. Вашкэ тудо палэн 
налын: ротмистр Минский Пэтэрбургышто, Дэмутовский 
трактирыштэ ила. Станцэ ончышэт туд дэкэ шкэ дэкшэ пу- 
раш шонэн пыштыш.

Эрдэн эрак ротмистрын квартир ончыл пӧлэмышкыжэ тудо 
пурышат, его высокоблагородийлан тошто салтак тудым 
ужнэжэ манын каласаш йодо. Войэнный лакэй, кэ.мы.м 
эрыктышыжла, — барин мала, луатик сагат дэч ончыч ик- 
тымат ок принимайэ, — манын, пэҥгыдын каласыш. Станцэ 
ончышэт лэкт^лн кайышат, каласымэ жаплан лачак тольо. 
Туд дэкэ, халатым чийэн, йошкар изи калпакым упшалын, 
Минский шкэ лэктэ. «Тыланэт, кугызай, мо кӱлэш?»—манын 
туд дэч йодо. Шоҥго йэҥын шӱмжӧ пудэштшаш гай лийэ, 
шинчавӱд ташлэн йогэн лэктэ, тудо чытыршэ йӱк дэн тыгэ 
вэлэ пэлэштэн кэртэ: «Ваше высокоблагородие!.. Йумо гай 
кумылан лий!..» Минский тудын ӱмбакэ писын гына ончальэ,.

тул гай шокшэшт ылыж кайыш, кидшэ гыч кучышат, шкэ 
кабинэтышкыжэ вӱдэн пуртыш, омсам тӱкылэн шындыш.. 
«Вашэ высокоблагородие! — шоҥго йэҥ адак ойлаш тӧча,— 
мо воз гыч возын гын, тудо йомын; пу мыланэм кэч пий- 
алдымэ, йорло Дуньам. Вэт тый туд дэнэ модын ситарэнат; 
арамлан тудым ит йомдарэ, ит кошартэ».— «Мо лийын, тудо 
кайэн, мӧҥгэш савыраш ок ,лий, — маньэ рвэзэ йэҥ пэш чот 
сырэн; — тыйын ончылнэт титакан улам, тый дэчат куанэн 
прощэньым йодам; но Дуньам шуэн кэртам манын итат 
шоно: тудо пийалан лийэш, тыланэт поро чон дэн ӱшанда- 
рэн каласэм, мутым пуэм... Тудо молан тыланэт кӱлэш? Тудо 
мыйым йӧрата; тудо ожно могай улмыжым мондэн. Тыйат, 
тудат — тэ мо лийын тудым огыда мондо». Вара, тудлан 
шокшышкыжо ала мом шуральат, омсам почо, ^станцэ он- 
чышэт, — ала кузэ лэкмыжымат шижын огыл, ок шарнэ,— 
урэмыштэ шога.

Шуко мартсэк мэҥгэ гай тарваныдэ шогыш, вара шокшы- 
жын кэргалтышыштыжэ кагаз пӱтыркам ужо; нуным лукто, 
рончыш — витльэ тэҥгэаш шуко туржалтшэ кагаз окса-влак. 
Ташлэн шинчавӱд лэктэ, чытыдымэ шыдэ шинчавӱд! Тудо 
кагаз окса-влакым туржын чумыртышат, мландыш шуэн 
колтыш, кэм таган дэн тошкал-тошкал шындыш да савыр- 
нэн кайыш... Ала мыньар йол тошкалтышым кайышат, шо- 
гальэ, шоналтыш... пӧртыльӧ... но кагаз окса-влак ужэ укэ 
улыт. Чаплын чийышэ рвэзэ йэҥ, тудым ужат, извозчик дэкэ 
куржын мийыш, писын кӱзэн шинчэ да, кычкыральэ: «Пошол!..» 
Станцэ ончышо тудым покташ ыш тӱҥал. Тудо шкэ станцыш- 
кыжэ мӧҥгӧ кайаш шонэн пыштыш, но каймэ дэч ончыч 
шкэ Дуньам кэч ик кана ончалмэ шуэш. Тидлан вэрчын 
тудо кок кэчэ гыч Минский дэкэ тольо; но войэнный лакэй — 
барин нигэмат ок принимайэ — манын, шыдын каласыш да, 
оҥжо дэн шӱкэн ончыл .пӧлэм гыч луктат, нэржым тэвак 
пэра — омсам пэш чот тӱчын шындыш. Станцэ ончышо шо- 
галтыш, шогалтыш да кайыш.

Лач тидэ кэчынак, кастэнэ, тудо, чыла ойгыршо-влӓк дэнэ 
молэбэным служитлыктэнат, Литэйный урэм дэнэ кайа ыльэ. 
Кэнэта тудын ончыч пэш чаплэ тарантас кудал колтыш, 
станцэ ончышэт Минскийым палыш. Тарантас кум этажан 
пӧрт ончылан, омса дэранак шогальэ, гусар пӧртӧнчыкӧ 
куржын пурыш. Станцэ ончышын вуйышкыжо пийалан ой 
пурыш. Тудо савырныш, кучэр дэн тӧр лийат, йодо; «Шоль- 
аш, тидэ кӧн имньэ? Минскийын огыл ли?»—«Точно так,— 
маньэ кучэр,—а тыланэтшэ молан?»—«Да, вот мо; тыйын ба- 
ринэт мыланэм тудын Дуньажэ дэк запискым наҥгайаш 
шудыш, а вот мый мондэнам — кушто ила Дуньа».— «Да 
вот тыштэ, кокымшо этажыштэ. Тый, кугызай, запискэт дэнэ 
вараш кодынат, кызыт тудо шкэ туд дэк пурыш».—«Кӱлэ- 
шыжэ укэ», ала мо тӱрлын шӱм тарванымэ дэнэ станцэ он- 
чышэт ваштарэш пэлэштыш, «туныктэн каласымэтлан тау, 
а мый шкэ пашам ыштэмак». Тидэ мут дэнэ тудо тошкал- 
тышыш куржын кӱзыш.

Омса тӱкылмӧ; тудо йыҥгырлыщ, ала мыньар сэкундо жа- 
пым пэш йӧсланэн, нэлын вучыш. Сравоч чолдыртатыш, туд- 
лан омсам почыч. «Авдотьа Самсоновна тыштэ ила?»—йодын 
пэлэштыш. «Тыштэ,— маньэрвэзэ служанкэ,— молан тудо кӱ- 
лэшшэ?» Станцэ ончышэт пэлэштыдэак залыш пурыш. «Пураш 
ок лий, ок лий!—тудын почэшыжэ служанкэ кычкыраш тӱҥа- 
льэ,—Авдотьа Самсоновна дэнэ уна-влак улыт». Станцэ ончы- 
шо нимам колыштдэак кӧргыш пура да пура. Ончыл кок 
пӧлэмжэ пычкэмыш, кумышыштыжо тул уло. Тудо почмо 
омса дэкэ мийышат, шогальэ. Пэшак сайын ,|^сылнэштарымэ 
пӧлэмыштэ Минский ала мом пэш шонэн шинча. Дуньа ола- 
сэ модо дэнэ пэшак чот сайын чийэнат, Минский шинчымэ 
пушкыдо пӱкэнын кыньэр вуй пыштэн шичмэ ончыл вэ- 
лысэ эҥэртышыжым, (циркыштэ кудалыштшэ ӱдрамаш ан- 
глийский ӧртньӧрым кушкыж шинчышыла шинча. Тудо шкэн- 
жын чолгыжшо парньашыжэ Минскийын шэм кудыр ӱпшым 
лӱтыркалэн, тудым пэш ныжылгын ончэн шинча. Пийалдымэ 

станцэ ончышо йэҥ1 Ӱдыржӧ тудлан нйгунамат тыгай сыл- 
нын, моторын койын огыл; тудо, чытэн кэртдэак, шкэ ӱдыр- 
жымйӧратэн ончэн шога. «Кӧ тушто?»—вуйжым нӧлталдэак 
Дуньа йодо. Ачажэ эрэ шыпак шога. Ваш пэлэштышэ ыш 
лийат, Дуньа вуйжым нӧлтальэ... пэш чот кычкырал колтэн 
ковьорыш йӧрльӧ. Лӱдшӧ Минский тӧштэн кыньэлын, тудым 
нӧлташ пижэ, кэнэта омсаштэ шогышо станцэ ончышо йэҥым 
ужат, Дуньам кодэн, пэш чот шыдэшкымыжэ дэн чытырэн, туд 
дэкэ мийэн шогальэ. «Тыланэт мо кӱлэш? — пӱжым шырэн, 
тудлан пэҥгыдын каласыш:—мо тый мыйын почэшэм разбой- 
ник гай йыр-ваш шыпак шэкланэн коштат? Ала мыйым шӱш- 
кыл пыштынэт? Лэк тыжэч!» пэҥгыдэ кидшэ дэн кугызам 
шойагорэмжэ гыч руалтышат, тошкалтышыш луктын шуыш.

Шоҥго кугыза пачэрышкыжэ тольо. Йолташыжэ тудлан 
вуйшиймашым возаш каҥашым пуыш; но станцэ ончышэт 
шоныш-шоныш да кидшым лупшальат, тидэ паша дэч чак- 
наш лий. Кок кэчэ гыч Пэтэрбург гыч шкэ станцышкыжэ 
лэктын кайыш, мийэн угыч шкэ пашашкыжэ шогальэ. «Вот 
ындэ кумышо ий Дуньа дэч посна, туд дэч нимогай увэр- 
аҥар налдэ илэм.' Ила-ли, укэ-ли йумо шинча. Вэт илышыш- 
тэ тӱрлат лийэш... Тудым пэрвыйым огыл, пытартышымат 
огыл онталэн наҥгайэн эртэн кудалыштшэ чалдывай рвэзэ, 
вара тушто кучэн-кучэнат, шуэн. Пэтэрбургышто тугайэ уш- 
дымо рвэзэ ӱдрамаш шуко, тачэ бархатыштэ, мотор дэч 
мотор вургэмыштэ, а эрла ончалат; кабакысэ чара нэзэр кашак 
дэнэ пырльа урэмым ӱштыт. Дуньат тушто ала тыгак йомэш 
манын йужгунам шоналтэтат, ышкэ йазыкыш ынэт пуро 
гынат, пурэт — вашкэрак колыжо ыльэ — манат...»

Тыгайэ ыльэ палы>1э йэҥэмын — станцэ ончышо шоҥго 
кугызан — ойлымашыжэ. Тудо, тидым чыла ойлымыжо годым, 
Дмитрийэвын пэш сылнэ балладыштыжэ ончыктымо поро 
Тэрэнтич гай, шкэ шинчавӱдшым урвалдыжэ дэн пэш шӱмыш 
пэрнышын ӱштэдыш. Тудын шинчавӱдшӧ°лукташ изиш аракат 
полшэн, тидым чыла ойлэн шинчымыжэ годым, тудо вич ста-

каным колтыш. Кэч кузэ гынат, тидэ иыйын шуиыш чот 
логальэ. Туд дэнэ ойырлыиэкэмат, стаацэ ончышо шоҥго 
к.угызаи шуко иартэ иондэн ыжым кэрт, шуко иартэ пийал- 
дымэ Дуньа нэргэн шонэн илышыи...

Шукэртэ огыл, *** вэрыи эртэн кайымэи годым, палымэ ли- 
шыл йэҥэм нэргэн шарналтышым. Мый палэн нальым — тудын 
начальствоватлымэ станцыжэ пытарымэ. «Станцэ ончышо 
шоҥго йэҥ ила мо?» ианын йодыштмэмлан иктат раш иутыи 
каласэн ыш кэрт. Палымэ вэлым ончалшаш шоналтышымат, 
йара имньэ-влакым нальымат, Н. сэлаш кудал колтышыи.

Шыжэ ийгэчэ ыльэ. Сур пыл-влак кавам пэтырэныт; тӱрэд 
налмэ пасула гыч йӱштӧ мардэж пуа, корнэшыжэ вэрэштшэ 
пушэҥгыла гыч оралгэн, нарынчаҥ пытышэ лышташ-влакыи 
тургыктэн наҥгайа. Мый кэчэ шичмэ годым сэлаш мийэн 
шуым, почто пӧрт ончылан шогальым. Пӧртӧнчыкӧ (тыжа- 
кын мыйыи Дуньа шупшалын ыльэ, тудлан ындэ шуко жап 
лийэш) ала могай кужгу удрамаш лэктэ. Мыйын йодыштиэм- 
лан тудо «станцэ ончышо шоҥго кугыза ындэ талук лийэш 
колэн, тудын пӧртышкыжӧ'пивовар пурэн, иыйэ тудын ватыжэ 
улам» — ианьэ. Тышкэ арам толмэм да арамлан шым тэҥгэ ок- 
сам кучылтмэмат мыланэм жалын чучо.—«Кузэтудо колэн?»— 
пивоварын ватыжэ дэч мый йодым.— «Пэш чот йуын, бать- 
ушка»,— маньэ тудо.—«А кужак тойэныт?»—«Иал мучашэш, 
ватыжэ воктэнак».—«Тудын шугаржэ дэкэ мыйым намийэн 
ончыктэн огыда кэрт?»—«Молан огэш лий, лийэш. Эй, Ванька! 
Пырыс дэнэ толашэн кийашэт сита. Бариным шугарлаш шу- 
мэш наҥгайэ-йа, тудлан станцэончышын шугаржыи ончыкто».

Тидэ мутым колмэк, кушкэдлылшэ вургэиым чийышэ, 
йошкар упан, пэл шинчан йоча мый дэкэм куржын лэктэ да 
тунамак мыйым йал мучашыш наҥгайыш.

— Тудо колышо йэҥыи палэт ыльэ ио? — каймына годым 
мый туд дэч йодым.

— Кузэ шинчаш огыл! Тудо мыйым шушкышыи ышташ 
туныктэн. Тудын кабак гыч каймыжэ годым (тудлан царство 

небесное!), мэ почэшыжэ кычкырэна: «Кочай, кочай! Пӱк- 
шым!»— тудо мыланна вара пукшым пуэда ыльэ. Эрэ мэм- 
нан дэнэ модэш ыльэ.

— Эртэн коштшо корно йэҥ-влак тудым шарнэн кутырат?
— Кызыт^ корно йэҥ шагал вэт; лач засэдатьэль савыр- 

нэн пура гын, пура, тудланжат колышо йэҥым шарнаш жап 
укэ. Тидэ кэҥэжым барыньа эртэн кайыш, вот тудо станцэ 
ончышо шоҥго йэҥ нэргэн йодышто, тудын шугаржымат 
мийэн ончыш.

— Могай барыньа? — мый палаш тӧчэн йодым.
— Пэшак сай, мотор барыньа, —маньэ рвэзэ.— Тудо куд 

имньан карэтэ дэн, кум йочам. пукшышо ачажым, шэм изэ 
пийым шындэн толын ыльэ. Тудо станцэ ончышо - Ш О Ҥ Г О  

кугыза колымо нэргэн кольат, вик шортын колтыш, йочашт- 
лая: «шып шинчыза, мый шугарлаш мийэн толам»— маньэ. 
Мый тудым шугарлаш кондаш лийым. А барыньа: «Мый 
шкат корным шинчэм» маньэ да мыланэм вич ыраш шийым 
пуыш,— тугай поро кумылан барыньа!..»

Мэ шугарлаш толын шуна. Чара вэр, пэчымэ огыл, пу 
ырэс-влак пэш шуко улыт, ик пушэҥгат укэ. Шочмэм год- 
сэк тыгай йокрок шугарлам ужын ом ул.

— Тэвэ станцэ ончышо шоҥго кугызан шугаржэ, — маньэ 
мыланэм рвэзэ, шкэжэ кукшакан оптымо ошма изи курык ум- 
бакэ тӧштэн кузэн шогальэ. Тидэ изи ошма чоҥга мучашэш 
той йумоҥан шэм ырэсым шогалтымэ.

— Барыньат тышкэ толын ыльэ?— йодым мый.
— Толын,—маньэ Ванька;— мый тудым умбачын ончэн шо- 

гышым. Тудо тыжакын возо да шуко кийыш. Варажым ба- 
рыньа сэлаш кайыш, попым ужыктыш да тудлан оксам пу- 
ышат, мӧҥгӧ кудальэ. А мыланэм вич ыраш шийым пуэн — 
пэшак сай барыньа!

Мыйат рвэзылан вич ыршийым пуышым. Ындыжым тол- 
мэмат, шым тэҥгэ окса кучылтмэмат арамлан ыжым шотло, 
ыжым чаманэ.

